
24 iyun 2021-ci il, cümə axşamı

Müharibə, Əmək və Silahlı Qüvvələr Veteranları 
Təşkilatında Şuşa Bəyannaməsi ilə bağlı konfrans keçirilib

İyunun 23-də Azərbaycan 
Respublikası Müharibə, 
Əmək və Silahlı Qüvvələr 

Veteranları Təşkilatında 
“Azərbaycan Respubli-
kası və Türkiyə Respubli-
kası arasında müttəfiqlik 
münasibətləri haqqında 
Şuşa Bəyannaməsinin tarixi 
əhəmiyyəti” mövzusuna həsr 
olunmuş konfrans keçirilib. 

Respublika Veteranlar Təşkilatının 
mətbuat xidmətindən AZƏRTAC-a 
bildiriblər ki, konfransda Təşkilatın 
sədr müavini, siyasi elmlər üzrə 
fəlsəfə doktoru, polkovnik Cəlil Xəlilov 
Şuşa Bəyannaməsi, onun tarixi-siyasi 
əhəmiyyəti ilə bağlı çıxış edib. 

Sonra Azərbaycan Respubli-
kasının Dövlət Himni səsləndirilib, 
ölkəmizin ərazi bütövlüyü uğrunda 

həlak olan şəhidlərimizin xatirəsi bir 
dəqiqəlik sükutla anılıb.

Yeni Azərbaycan Partiyası 
Sədrinin müavini-Mərkəzi Aparatın 
rəhbəri Tahir Budaqov çıxışında 
Şuşa Bəyannaməsini müxtəlif 
aspektlərdən şərh edib, onun iki 
qardaş ölkə arasında əməkdaşlığın 
genişlənməsinə töhfə verəcəyini 
bildirib.

Azərbaycan Respublikasının 
Prezidenti yanında Dövlət İdarəçilik 
Akademiyasının Tarix kafedrasının 
müdiri, tarix üzrə fəlsəfə doktoru 
Firdovsiyə Əhmədova “Şuşa 
Zirvəsinin tarixi zəmini və əhəmiyyəti“ 
mövzusunda məruzə edib, Şuşa 
Bəyannaməsinin tarixi önəminə 
diqqət çəkib. 

Akademik Ziyad Səmədzadə 
“Türkiyə və Azərbaycan iqtisadi 
əməkdaşlığı müasir vəziyyət və 
çağırışlar” mövzusunda çıxışında 
Azərbaycanın və Türkiyənin daim 
bir-birinin marağını qətiyyətlə müdafiə 
etdiyini bildirib, bununla bağlı konkret 
nümunələr göstərib. 

Müharibə, Əmək və Silahlı 
Qüvvələr Veteranları Təşkilatının 
Hüquq və kadr şöbəsinin müdiri 
Bəhram Zahidov Prezident 
İlham Əliyevin Azərbaycan xalqı 

qarşısındakı tarixi xidmətlərinə 
toxunub, 44 günlük Vətən 
müharibəsində Azərbaycan 
Ordusunun Müzəffər Ali Baş 
Komandanın rəhbərliyi ilə tarixi uğura 
imza atdığını qeyd edib.

Müharibə, Əmək və Silahlı 
Qüvvələr Veteranları Təşkilatının 
sədri Fatma Səttarova çıxışında 
Şuşa Bəyannaməsinin Azərbaycan-
Türkiyə əlaqələrində yeni səhifə 
açdığını bildirib, bu əməkdaşlığın 
türk dünyasının birliyi və tərəqqisi 
baxımından mühüm önəm kəsb 
etdiyini vurğulayıb.

Konfrans iştirakçıları 44 günlük 
Vətən müharibəsində erməni faşizmi 
üzərində böyük zəfər qazanan, 
Azərbaycanın ərazi bütövlüyünü 
təmin edən Prezident İlham Əliyevin 
Azərbaycanın Milli Qəhrəmanı adı 
ilə təltif olunması təklifini irəli sürüb, 
bununla bağlı yekdil mövqe ifadə 
ediblər.

Hərbi vətənpərvərlik mahnılarının 
ifaçısı Şəmistan Əlizamanlı tədbirdə 
mahnılar oxuyub.

Konfransın sonunda dövlətimizin 
başçısına müraciət ünvanlanıb. 

Respublika Veteranlar Təşkilatının 
mətbuat katibi Seymur Əliyev 
konfrans iştirakçıları adından 

Azərbaycan Respublikasının 
Prezidenti, Silahlı Qüvvələrin 
Müzəffər Ali Baş Komandanı İlham 
Əliyevə ünvanlanan müraciətin 
mətnini oxuyub.

Müraciətdə Azərbaycan ilə Türkiyə 
arasındakı dostluq və qardaşlıq 
münasibətlərinin hazırda ölkələrimizin 
həyatının bütün sahələrini əhatə 
etməklə ardıcıl və dinamik inkişaf 
etdiyi vurğulanıb. Bildirilib ki, Türkiyə 
Cümhuriyyətinin qurucusu Mustafa 
Kamal Atatürkün “Azərbaycanın se-
vinci sevincimiz, kədəri kədərimizdir” 
və Azərbaycan xalqının ümummilli 
lideri Heydər Əliyevin “Bir millət, 
iki dövlət” ifadələri hazırda bu 
münasibətlərin əsasını təşkil edən 
möhkəm təməl prinsiplərinə çevrilib.

Azərbaycan–Türkiyə 
münasibətlərinin son vaxtlar inkişa-
fının yeni mərhələsinə – müttəfiqlik 
səviyyəsinə ucalmasının xüsusi vur-
ğulandığı müraciətdə bildirilib ki, 44 
günlük müqəddəs Vətən müharibəsi 
bunun əyani və birmənalı təsdiqi 
olub. İyunun 15-də Azərbaycan və 
Türkiyə prezidentlərinin imzaladıqları 
Şuşa Bəyannaməsinin ölkələrimiz 
arasında qardaşlıq missiyasının 
zirvəsi olduğu qeyd edilib. Xüsusi 
vurğulanıb ki, Bəyannamədə nəzərdə 

tutulan genişmiqyaslı tədbirlər hər iki 
qardaş ölkə ilə yanaşı, Qafqaz regi-
onunda sabitliyin və təhlükəsizliyin 
möhkəmləndirilməsinə, uzunmüddətli 
sülhün təmin edilməsinə, iqtisadi 
və nəqliyyat əlaqələrinin bərpasına, 
sosial inkişafa mühüm töhfə verəcək. 
Bəyannamə, eyni zamanda, 44 
günlük Vətən müharibəsində azad 
edilərək tarixi sahiblərinə qaytarıl-
mış Qarabağın təqdimatı, onun tacı 
olan Şuşanın və digər rayonların 
həyatında yeni mərhələnin başlan-
ğıcı, dirçəlişinin siyasi qarantıdır. 
Azərbaycanın mədəniyyət paytaxtı 
Şuşada imzalanan Bəyannamə həm 
də bu tarixi şəhərin Azərbaycana 
məxsusluğunu bir daha dünyaya 
nümayiş etdirdi. 

Müraciətdə əzəli torpaqlarımızı 
erməni faşistlərinin işğalından azad 
edərək doğma Azərbaycanımıza, 
onun xalqına, o cümlədən veteranla-
ra yaşatdığı Böyük Zəfər qüruruna, 
bu gün Qarabağda həyata keçirilən 
genişmiqyaslı quruculuq işlərinə görə 
konfrans iştirakçıları, o cümlədən 
veteranlar adından Prezident, 
Müzəffər Ali Baş Komandana dərin 
minnətdarlıq və qəti dəstək ifadə 
olunub. 

Azərbaycan Respublikası Nazirlər Kabinetinin Qərarı
№ 178              Bakı şəhəri, 22 iyun 2021-ci il

“Baytarlıq xidməti və nəzarəti 
tədbirlərinə görə alınan xidmət haqqının 
məbləği”nin təsdiq edilməsi haqqında

“Azərbaycan Respublikası Prezidentinin 
“Baytarlıq haqqında” Azərbaycan 
Respublikası Qanununun tətbiq edilməsi 
barədə” 2005-ci il 22 noyabr tarixli 316 
nömrəli və “Azərbaycan Respublikasının 
Qida Təhlükəsizliyi Agentliyinin fəaliyyətinin 
təmin edilməsi haqqında” 2017-ci il 13 
noyabr tarixli 1681 nömrəli fərmanlarında 
dəyişiklik edilməsi barədə” Azərbaycan 
Respublikası Prezidentinin 2020-ci il 15 aprel 
tarixli 988 nömrəli Fərmanının 3.1-ci bəndinin 
icrasını təmin etmək məqsədilə Azərbaycan 

Respublikasının Nazirlər Kabineti qərara alır:
1. “Baytarlıq xidməti və nəzarəti 

tədbirlərinə görə alınan xidmət haqqının 
məbləği” təsdiq edilsin (əlavə olunur).

2. Bu Qərarda dəyişiklik Azərbaycan 
Respublikası Preziden-tinin 2002-ci il 
24 avqust tarixli 772 nömrəli Fərmanı ilə 
təsdiq edilmiş “İcra hakimiyyəti orqanlarının 
normativ hüquqi aktlarının hazırlanması 
və qəbul edilməsi qaydası haqqında 
Əsasnamə”nin 2.6-1-ci bəndinə uyğun edilə 
bilər.

Əli ƏSƏDOV 
Azərbaycan Respublikasının Baş naziri

Qeyd: Qərara edilmiş əlavələrin tam mətni ilə www.nk.gov.az və 
www.xalqqazeti.com saytlarında tanış ola bilərsiniz.

Azərbaycan Respublikası Nazirlər Kabinetinin Qərarı
№ 179              Bakı şəhəri, 23 iyun 2021-ci il

“Naxçıvan” Beynəlxalq Hava 
Limanının Naxçıvan Muxtar Respublikası 
Nazirlər Kabinetinin tabeliyinə verilməsi 
və “Azərbaycan Hava Yolları” Qapalı 
Səhmdar Cəmiyyətinin Nizamnaməsinin 
və strukturunun təsdiq edilməsi 
haqqında” Azərbaycan Respublikası 
Nazirlər Kabinetinin 2008-ci il 30 aprel 
tarixli 105 nömrəli Qərarında dəyişiklik 
edilməsi barədə

Azərbaycan Respublikası 
Konstitusiyasının 119-cu maddəsinin 
səkkizinci abzasını rəhbər tutaraq, 
Azərbaycan Respublikasının Nazirlər 
Kabineti qərara alır:

1. “Naxçıvan” Beynəlxalq Hava Limanı 
Naxçıvan Muxtar Respublikası Nazirlər 
Kabinetinin tabeliyinə verilsin.

2. Azərbaycan Respublikası Nazirlər 
Kabinetinin 2008-ci il 30 aprel tarixli 105 
nömrəli Qərarı (Azərbaycan Respublikasının 
Qanunvericilik Toplusu, 2008, № 4, maddə 
324, № 10, maddə 929, № 12, maddə 

1117; 2013, № 6, maddə 765, № 8, maddə 
1019; 2014, № 2, maddə 218; 2016, № 3, 
maddə 578, № 12, maddə 2235; 2017, № 
3, maddə 481, № 7, maddə 1504; 2019, № 
4, maddə 755, № 5, maddə 948; 2020, № 5, 
maddə 654) ilə təsdiq edilmiş “Azərbaycan 
Hava Yolları” Qapalı Səhmdar Cəmiyyətinin 
Strukturu”nun 7-ci hissəsi ləğv edilsin. 

3. “Azərbaycan Hava Yolları” Qapalı 
Səhmdar Cəmiyyəti, Azərbaycan 
Respublikasının Nəqliyyat, Rabitə və 
Yüksək Texnologiyalar Nazirliyi, Azərbaycan 
Respublikasının İqtisadiyyat Nazirliyi və 
Naxçıvan Muxtar Respublikasının Nazirlər 
Kabineti bu Qərardan irəli gələn məsələləri 
qanunvericiliyin tələblərinə uyğun olaraq həll 
etsinlər.

4. Bu Qərar 2021-ci il iyulun 1-dən 
qüvvəyə minir.

Əli ƏSƏDOV 
Azərbaycan Respublikasının Baş naziri

Müdafiə Sənayesi Nazirliyinin nümayəndə 
heyəti “MILEX-2021” Beynəlxalq Silah və 

Hərbi Texnika Sərgisində iştirak edir
İyunun 23-də Belarusun  paytaxtı 

Minskdə “MILEX-2021” 10-cu 
Beynəlxalq Silah və Hərbi Texnika 
Sərgisi açılıb. 

Müdafiə Sənayesi Nazirliyindən 
AZƏRTAC-a bildiriblər ki, iyunun 26-dək 
davam edəcək sərgidə Belarus, Rusiya və 
digər xarici ölkələr tərəfindən istehsal edilmiş 
ən müasir silah və hərbi texnika modelləri 
nümayiş olunur. 

Sərgidə ölkəmizi Azərbaycanın müdafiə 
sənayesi naziri Mədət Quliyevin rəhbərliyi ilə 
nümayəndə heyəti təmsil edir.

Tədbir çərçivəsində, həmçinin iştirak-
çı dövlət və hökumət təmsilçiləri, rəsmi 
nümayəndə heyətlərinin rəhbərləri ilə 
görüşlər nəzərdə tutulub. Görüşlərdə Müdafiə 
Sənayesi Nazirliyi ilə müvafiq qurumlar ara-
sında hərbi-texniki sahədə əlaqələrin inkişaf 
etdirilməsi və yeni birgə layihələrin reallaşdı-
rılması istiqamətində müzakirələr aparılacaq.

Azad edilmiş ərazilərdə 
dislokasiya olunan 
Azərbaycan Ordu-

su bölmələrinin hərtərəfli 
təminatının və qoşun xidmətinin 
təşkili, eləcə də şəxsi heyətin 
sosial-məişət şəraitinin daha 
da yaxşılaşdırılması ilə bağlı 
Azərbaycan Respublikasının 
Prezidenti, Silahlı Qüvvələrin 
Müzəffər Ali Baş Komanda-
nı İlham Əliyevin göstərişinə 
əsasən həyata keçirilən 
tədbirlər davam edir.

Müdafiə Nazirliyinin mətbuat 
xidmətindən AZƏRTAC-a bildiriblər ki, 
şəxsi heyətin xidməti-döyüş fəaliyyətinin 
təşkili, eləcə də məişət şəraitinin təmin 

edilməsi məqsədilə müasir avadanlıqla 
təchiz olunmuş müxtəlif təyinatlı 
qurğulardan ibarət növbəti modul tipli 
yerləşmə məntəqəsi istifadəyə verilib.

Açılış mərasimində çıxış edən hərbi 

birlik komandiri general-mayor Mais 
Bərxudarov bildirib ki, hərbi qulluqçuların 
zəruri ehtiyaclarını təmin edəcək bu modul 
tipli qurğularda silah otağı, yataqxana, 
yeməkxana, mətbəx, eləcə də hamam-sa-
nitar qovşağı mövcuddur. Eyni zamanda, 
kompleksdə zabit və gizirlər üçün xidməti 
otaqlar, tibb məntəqəsi, ehtiyat qidala-
rın saxlanması üçün ərzaq anbarı, əşya 
anbarı, dizel yanacağı ilə işləyən elektrik 
generatorlar, qazanxana, qurutma otağı, o 
cümlədən döyüş növbətçiliyinin və qoşun 
xidmətinin yüksək səviyyədə təşkili və 
aparılması üçün bütün imkanlar yaradılıb.

Qeyd edilib ki, yeni alınan səyyar 
avadanlıq sayəsində şəxsi heyət daim 
isti yemək və məişət xidmətləri ilə təmin 
ediləcək. Azad olunmuş ərazilərimizdə 
yerləşən hərbi hissələrə, mövqe və post-
lara yeni yolların çəkilməsi, elektrik, su 
və qaz xətlərinin quraşdırılması, eləcə də 
döyüş növbətçiliyinin, qoşun xidmətinin 
təşkili ilə bağlı görülən müvafiq işlər və 
modul tipli yeni hərbi hissələrin tikintisi 
planlı şəkildə davam edir.

İşğaldan azad edilmiş ərazilərimizdə modul tipli 
daha bir yeni hərbi hissə istifadəyə verilib 

NATO-nun Quru Qoşunları Komandanlığının 
nümayəndə heyəti Hərbi Akademiyada olub

Ölkəmizdə səfərdə 
olan NATO-nun İzmirdə 
yerləşən Quru Qoşunları 
Komandanlığının Qərargah 
rəisi diviziya generalı 
Metin Tokelin başçılıq 
etdiyi nümayəndə heyəti 
Silahlı Qüvvələrin Hərbi 
Akademiyasını ziyarət edib.

Müdafiə Nazirliyinin mətbuat 
xidmətindən AZƏRTAC-a bildiriblər ki, 
görüş zamanı qonaqlara Hərbi Akade-
miyanın fəaliyyəti barədə geniş brifinq 
təqdim edilib. Həmçinin NATO ilə hərbi 
təhsil sahəsində əməkdaşlıq məsələləri 
müzakirə olunub.

FHN: Dənli və texniki bitkilərin tədarükü ilə bağlı 
yanğın təhlükəsizliyi diqqət mərkəzində saxlanılır

Fövqəladə Hallar Nazirliyinin 
(FHN) Dövlət Yanğın 
Nəzarəti Xidmətinin Gəncə 

regional Dövlət Yanğın Nəzarəti 
İdarəsi Dövlət Yanğından 
Mühafizə Xidmətinin yerli 
bölmələri ilə birlikdə Şəmkir, 
Tovuz və Samux rayonları 
ərazisində “Dənli və texniki 
bitkilərin yanğın təhlükəsizliyi” 
mövzusunda maarifləndirmə 
tədbirləri keçirib.

FHN-in mətbuat xidmətindən 
AZƏRTAC-a bildiriblər ki, dənli və 

texniki bitkilərin yığılması, daşınması, 
saxlanması və emalı dövründə yanğın 

hadisələrinin qarşısının alınması 
məqsədilə təşkil olunmuş tədbirlərdə 
“Aqroservis” ASC-nin, Dövlət Aqrar 
İnkişaf Mərkəzinin, polis şöbələrinin 
nümayəndələri, fermerlər və biçin işləri 
aparan texnika sahibləri iştirak ediblər.

Tədbirlərdə taxıl yığımı və ot 
tədarükü, dənli və texniki bitkilərin 
yığılması, daşınması və saxlanması 
dövründə yanğın təhlükəsizliyi ilə 
bağlı qaydalar izah olunub, ilkin 
yanğınsöndürmə vasitələrindən, 
xüsusilə odsöndürən balondan düzgün 
istifadə qaydaları əyani nümayiş 
etdirilib.

